
E-BULETIN BULAN MEI 2022 

JABATAN PEMBANGUNAN DAN PENGURUSAN AKADEMIK (JPPA) 

INSTITUT PENDIDIKAN BERTERUSAN DAN PENGAJIAN PROFESIONAL (iCEPS) 

 

1. Meet & Greet and Touch Base Session with Consortium Industries. 

 

Pada 10 Mei 2022, Jabatan Pembangunan & Pengurusan Akademik (JPPA) telah mengadakan 

satu sesi perjumpaan “Meet dan Greet & Touch Base bersama Konsortium Industri iCEPS” di 

Hotel UiTM bersama wakil syarikat yang terdiri antaranya Cyberview, Dale Carnegie, 

TalentCorp, Niosh dan MBSB Bank Berhad turut serta hadir bagi melangsungkan program ini. 

Program ini bertujuan untuk mendapat maklum balas serta pandangan bagi program baharu 

iaitu Program Sarjana Muda Pengajian Am (Bachelor of General Studies) yang akan mula 

ditawarkan pada pertengahan tahun 2023.  

 

 



 

  



2. Professional Certificate in Advanced Cybersecurity Sesi Ogos 2022 

Ahli Jawatankuasa Mesyuarat Penngurusan Eksekutif (MPE), Institut Pendidikan Berterusan dan 

Pengajian Profesional (iCEPS) Bil. 72/2022 bersetuju meluluskan permohonan untuk menawarkan 

dan menjalankan program profesional iaitu Professional Certificate in Advanced Cybersecurity 

buat kali keduanya pada bulan Ogos 2022. Program ini terbuka kepada semua Bumiputera dan 

berumur 18 tahun dan ke atas. Program ini juga akan disampaikan secara atas talian (online) 

sepenuhnya oleh penceramah program yang mempunyai kepakaran dalam bidang Sains dan 

Matematik serta Cybersecurity. Sebanyak lapan (8) modul akan diajar kepada pelajar melalui kelas 

yang akan diadakan hanya pada hujung minggu sahaja. Program ini telah mula diwara-warakan 

untuk mencari peserta pada pertengahan bulan Mei 2022. Jom sertai kami pada bulan Ogos 2022 

ini untuk meningkatkan kemahiran dalam bidang keselamatan siber (Cybersecurity)! 

  



3. Sua Raya Aidilfitri UiTM 2022 

Pada 24 Mei 2022, Universiti Teknologi MARA telah menganjurkan program Sua Raya Aidilfitri 

2022 yang diadakan di Padang Kawad, UiTM bermula jam 11.00 pagi hingga 3.00 petang dengan 

tema Riang Ria Aidilfitri. Semua warga UiTM dijemput hadir ke program tersebut untuk 

menyaksikan persembahan daripada staf fakulti, staf pentadbiran dan menjamu selera dengan 

juadah yang telah disediakan di pelbagai khemah. iCEPS turut mengambil bahagian dalam 

menyampaikan persembahan nyanyian yang diwakili oleh staf daripada pelbagai jabatan 

termasuk JPPA iaitu Penolong Pendaftar. Lagu yang dinyanyikan oleh kumpulan iCEPS adalah 

Raya,Raya,Raya oleh Kumpulan Dolla dan dua lagu lagi yang disampaikan secara berkumpulan. Di 

samping persembahan, terdapat juga acara cabutan bertuah daripada pihak penganjur program. 

  



4. Sambutan Hari Raya JPPA 2022 

Pada 26 Mei 2022, Jabatan Pembangunan dan Pengurusan Akademik (JPPA) telah menganjurkan 

sambutan Hari Raya Jabatan dan menjemput seluruh warga iCEPS ke majlis tersebut. Majlis 

bermula pada jam 12.00 tengah hari hingga jam 1.00 petang bertempat di JPPA. Juadah yang 

dihidang dengan persetujuan konsep pot-luck meriah dengan pelbagai hidangan seperti roti jala, 

rendang tok Bersama lemang, telur sotong masak sambal, kacang pol, kuih-muih, buah-buahan 

serta hidangan yang lain. Kehadiran warga iCEPS telah memeriahkan acara tersebut dan ternyata 

mereka menyukai hidangan yang kami sediakan dengan ucapan ‘hidangan kayangan’. 

 

 

 

 

 

 

 

 

 

 

 

 

 

  



5. PROGRAM PROFESIONAL CERTIFICATE IN OSH LEADERSHIP 

Pada pertengahan bulan Mei 2022, pihak Jabatan telah mengepos sejumlah sepuluh sijil program 

profesional kepada peserta yang telah berjaya menamatkan program dan menghantar tugasan 

yang diberikan oleh penceramah program. Program ini telah tamat pada 16 April 2022 dan 

seramai 12 orang pelajar telah berjaya menamatkan program ini. Program yang sama bertemakan 

bidang Keselamatan dan Kesihatan Pekerjaan bakal ditawarkan lagi pada masa akan datang 

dengan lebih banyak pengiktirafan daripada agensi kerajaan seperti JKKP (DOSH) dan HRD Corp. 

